.. Paul Kaaritan
Philippi Sannao Ati'o

Di'oraz kaarita daua'o_ '
Apostle Paul saadan di'oraz kaarita pataraa-

kao dono'o Kaimana'o Kuwai dikin ii. (Philippi-
ans 1:17) Timothy umin-kaudinan na'ian pu'a'o
utuma usaadan wuru'u kaaritaz.

Baukapa'o Paul morowautapankauzon Silas
tuma Philippi ii. Uruu dono'o wuru'u pidannao

abatanuz na'iki Imishidanuz Paul kowaadanii
Kaimana'o Kuwai.  (Acts 16:11-40) 10 wunu
Imorowautapankan dauna'an, usaadan wuru'u

pakaaritanuz.

Aizii usaadan wuru'u kaaritaz mishidainao
ati'o Philippi iainaouz. Ukowaadan T'ati tuukii

ukonaukian ikaminka'utan idi paugaru Idyuudan
ida'an aimaakan pa'ati na'iki Ttoriinpan idi
Tominkaru ati udau'an.

Paul kowaadan tuukii pakonaukian
papataka'uta-kao pu'u taraa-kizai ii. Mazan
ukian, wuru'u na'apa kida'oraz kaiwainan
kaimana'o nii, iriba kaiman kida'o aimaakan
sha'apan una'ian pu'u. Na'iki ukowaadan tuukii
pakonaukian panyukunuitapan idi mishidainao
Philippi iainaouz kamunanun pa'ati.

Pakaaritan ida'a, Paul kakinaowan

mishidainao aonaa kizi Tikashadinan 00
ikaakinpan papataka'uta-kao an pamishidan
dikin ii Christ. Mazan marii kizi'li naa
pa'an ikonaukiitinan Kkarikaonan. Na'iki
ma'ozaka Kkizi Ttaapan pamishidan na'iki
karikaonan kizi tkaminka'uaakan na'iki imashaapan

konaukii pamin-mishidannao tuma. Na'iki
ukakinaowan idyaun izaudinapa kizi pidannao ai,
taapinpa'azoinaouz kaimana'o nii, tuukia'oraz
faipan sha'apatin-karu Jewnao kakinaorinaa

kawana'ati. .
Tuukii Paul kakinaowan =~ wuru'u
mishidainaouz uaipan imashaapan kaiman na'iki

idi'itinapa kizi kaiman na'apa Christ kawan.
Kaarita buutinpan kida

Kaarita daua'o 1:1-11
Paul daua'o utaraapa-kao dono'oraz 1:12-30

Paul kakinaotan mishidainao kaimana'o
mashaapa-karu dau'u 2:1-18

Paul sha'apatina'azon daua'o 2:19-30

Kaimana'o kakinaorii na'iki kaduzui tukapa-
kida-kao 3:1—4:1

Mishidainao nyukunuu ma'ozakada-kao 4:2-20

Paul katokontan pakaaritan 4:21-23

1 Di'oraz kaarita Ogaru Paul na'iki Timothy
di'iki'o, Christ Jesus poitorunaouz. Ogaru
Paul, 0saadan di'oraz Kkaarita ipai unao
Tominkaru pidanannao ati'o, Philippi sannao,
mishidainaouz Christ Jesus, na'iki mishidainao
zowaunaanao ati'o kapam, na'iki ipai wunao
ati'i kaminka'uupainaouz unao. 2 Marii waDaru
Tominkaru, na'iki Naobanai Jesus Christ
kamunanun unao ati, na'iki utaa kizi unyukunuu
kaiman-kinaa nii.

Paul toriinpan Philippi sannao ati

3 Na'apainim Onyukunuuan dono unao,
tuukii da'i 0Okonaukii-kidan Tominkaru unao
dau'an. 4 Na'iki karikaonan da'i Otoriinpauzon
konaukia'o ida'an Tominkaru ati unao dau'an.

> Usha'apanum kau'an unao kowaadapa'o kapam
Kaimana'o Kuwali, Jesus Christdaua'oraz. Sariapa
umishidan di'iki'o usakadan ukakuwaapatinan,
atii kai pakawan. 6 Mishi Tominkaru sakadani'i
naa pasaabaan unao. Aizii dkian nii unao ati,
Oaitapa na'iki Omishida pakawanu'o nii wuru'u
Tominkaru kaudinanuz na'apa, atii Christ Jesus
kaawan dono'o nii zii uipaian pasaabaan unao.
7 Odi'itinpan unao dau'u kaikapa'a ®Omarainpan
idi'o unao tuukii manawun. Mishi Tominkaru
tukapa-kida pakaimanan ipai baokopa unao
ati na'iki Ogaru ati, utaapada ukaminka'utan
Ogaru Okaudin-kizi dau'u, Otaraapa-kao pu'u oo
Okashadaakapan dono pidannao tuma Kaimana'o
Kuwai dau'an Otukapa-kida'azon idi umishiin.
8 Tominkaru tukapa na'iki uaitapa mishi'o wuru'u
Otukapa'azoonuz unao, Omarainpan idi'o0 unao

tuukii, na'apa Christ Jesus marainpan kawan
unao.

9 Otoriinpan Tominkaru ati unao dau'an, marii
kizi powa'a zii ukamarainapanun, na'iki utaa kizi
uaitapa-kinaa nii powa'a zii, na'iki uaitapaaba-
kinaa nii manawun. 19 Uruu ida'an kizi uaitapan
na'ia'oram kaimana'o na'iki sakitapa'o aimaakan
usha'apatan nii na'iki umishidan nii. Uruu ida'an
kizi karikaonan ukaimanan, aonaa kizi oia'o
ikoda-kao u'ida'a atii na'apa Christ kaawan di'iti.
11 Marii kizi karikaonan usha'apatan kaiman
kida'o pa'idiwaru aimaakan, Jesus Christ taan
ida'an pama'ozakan u'ati. Na'apa'o ida'an kizi
Eominkaru naubaa-kao na'iki ukonaukii-kida-

ao.

Kaimana'o Kuwai abata-kao Paul taraapa-kao

pu'u

12 Aizii Omin-mishidannao, Gaipan uaitapan,
wuru'u dikauda kida'o aimaakan sha'apaapa-
kao pu'u 0'ati kaikapa'a, mazan ukaiwainan
kaimana'o nii, na'apa kida'o ida'an
mishi'oraiman powa'a zii manawun Kaimana'o
Kuwai abata-kao. 13 Usha'apanum kau'an ipai'i
naa da'ainao pidannao na'iki ipai soldyaanao
wunaou'u watchmantapainao kidaz wudaru'o
naobanai dapu, kaimanaiman faitapan wuru'u
Otaraapa-kacaz sS00 Okakuwaapatinan dikin ia'o
Christ dau'u. 14 Aizii Otaraapa-kao idi, powa'a
zii mishidainao Christ ma'ozakadinan, uruu idi
ma'ozaka tkowaadapan Tominkaru Paradan, aonaa
Itarian.

15 Kaina'a pabi'i kida mishidainao, tkowaadapan
kuwai Christ dau'u padamata mazan Ssoo0
pakishauzin 1idi'o karikaonan d&'ati, Taipan
karikaonan pada'an-kao. Mazan Kkaina'a
ba'oran mishidainao, tkowaadapan wuru'u kuwaiz
fkaminka'uta'azon idi'o pa'an Ogaru. 16 Na'iki
wuru'u ikakuwaapatinanuz pamarainpan idi'o
Ogaru, TIaitapa Otaraapa-kao da'a'a Okowaadapan
idi'o pidannao ati wuru'u kaimana'o na'iki
mishi'o kuwai Christ daua'oraz. 17 Mazan

wuru'u ba'orainaouz  ikakuwaatinan  Christ
dau'an soo Iaipan karikaonan pawazoomikipan,

aonaa panyukunuu kaimanan pu'a'o mani
0'ati, mazan soo TIatadinpa'azon karikaonan.
Na'itki Taipan karikaonan pakasha'oradan
Onyukunuu wuru pu'a'a Gtaratapa-kaoaz. 18 Mazan
aonaa Iisha'apaapanii kida kasha'oradauan
Onyukunuu. Mishi'oraiman kaiman 0'ati wuru'u

ikakuwaapatinanuz Christ dau'u.  Na'apa'oram
ida'an kakuwaatin-karu kishauzi-karu pu'u oo
kaimana'o nyukunui di'iki'o, mazan na'apa'o
ida'an iabata-kidan naa pidannao ati Kaimana'o
Kuwai Christ daua'oraz. Uruu idi tuukii
Okonaukian.

Na'itki powa'a'o nii zii  Okonaukiitinan.
19 Usha'apanum kau'an utoriinpan idi 8dau'an
Tominkaru ati, na'iki Kaimana'o Doronaa, Jesus
Christ di'iki'oraz kaminka'utan ida'an 0&garu,
Oaitapa Okodita-kida-kao nii di'iki'i. 20 Ukau'an tuukii
Oaipan Otukapa-kidan mishi, aona'o nii dkasharutinan
na'iki dba'azootinan dsha'apainpan ida'an. Mazan
pakawan Gtaapan Onyukunuu ma'ozaka, pakawan
kizi Otukapa-kidan mishi Christ umanawunun
Osha'apatanii kida aimaakan ida'an, kai dkakupan
pu'u, 00 Omawakan ida'an. 21 Usha'apanum
kau'an Ogaru ati, wuru'u kakupa-karuz mishi'o
mashaapa-karu'u naa pa'an Kkaimanaiman
Christ ati. Aizii Odmawakan an, powa'a'o nii zii
manawun ukaimanan &'ati. 22 Aizii Otaapa-kao
an kakupa, dobata'o nii Osha'apatan kaudin-
kizai Christ ati zii. Uruu idi aonaa 0aitapan
na'ia'oram 0aipan, kakupa-karu oo mawaka-
karu. 23 Aonaa 0Oaitapan na'ia'oram manawun

Ozaamata. Tuukii Owa'aka'azon wuru'u di'oraz
amazada baara'a, Omashaapa'ana'azon idi'i naa

Christ tuma, na'ii powa'a'o zii pa'an ukaimanan
mashaapa-karu ai da'a'a imi'i baara'a. 24 Mazan
Oaitapa kaimana'o nii pa'an unao ati Otaapa-kao
an zii kakupa. 25 Ukau'an una'apan an, Oaitapa
Otaapa-kao nii zii kakupa, uruu idi pakawanu'o nii
okaudinan. Oma'ozakada kizi powa'a zii wuru'u

umishidapanuz Tominkaru, na'iki konaukii kizi
umashaapan umishidan idi Christ. 26 Ukau'an

tuukia'o nii manawun ukonaukii-kidan_ Christ
Jesus, Okodita-kida-kao an na'iki 6kaawan an koshan

unao di'iti.
Mishi'o mashaapa-karu Tominkaru aipan

kawana'ati L
27Ukau'an kanom sha'apan an ¢'ati, kaimana'a

naa umashaapa, Kaimana'o Kuwai kawana'ati
Christ di'iki'oraz. Aizii na'apainim Omakon an
unao di'iti oo Omamakokan an, mazan upu'a'o
nii Oabatan, mishi ma'ozaka umishidapan na'iki
bauda'apa utaapan unyukunuu. Na'iki 8abatan nii
baokopa ukazannaatapan wuru'u Kaimana'oraz

Kuwaij Christ daua'oraz. 28 Na'iki aonaa utarian
utarubanao sha'apaapan ai unao; uruu ida'an

utukapa-kidan T1'ati mishi'o nii Tominkaru
pataka'utan idyaun, mazan unao ukazannaatan
nii pa'an. Tominkaru'o nii wuru'u sha'apata'oraz
aimaakan na'apa. 29 Mishi Tominkaru kaimanan
unao ati ukashaapa umishidan Christ, na'iki
ukashaapa kapam unao baiaapan kasha'ora'o
umishidan dikin ii uruu. 30 Ubaiatan kasha'ora'o,
na'apa utukapan kawan tawuru'u Obaiaapanuz
kasha'ora kida'o na'ii, Philippi ii.  Atii di'i
pakawan zii Obaiatan kasha'ora'o.

2

Mishidainao di'itinapa kizi Christ Jesus
di'itinpan kawan

1 Aizii vaitapan idi unyukunuu ma'ozakadinan
uzaamatinpan idi Christ ida'ati; na'iki
uaitapan idi unyukunuu saabainan Christ

kamarainapanun ida'an; na'iki uaitapan idi
ubauda'apatapan unyukunuu Kaimana'o
Doronaa ida'an; na'iki uaitapan idi marainpaaka-
karuna'iki kamunanuaaka-karu kaina'an u'ida'a;
2 ukau'an umashaapa'a naa na'apa ukawana'ati,
Okonaukii-kinaa nii. Utaapa'a naa unyukunuu
patumaaka, na'apa kida udi'itinapa; na'apa kida
kapam umarainpaaka; na'ikki ubauda'apata
unyukunuu usha'apata'azoonii aimaakan
dau'ati. 3 Aonaa usha'apata'ana'a aimaakan
u'atadinpa'azon idi karikaonan, oo uaipan idi
mani karikaonan utukapa-kao umanawunu'o
kawan. Aonaa umanawun-tinpa'ana'a,
mishi'oraiman utaapa pa'an uiribannao
umanawunu'o nii u'ai. 4 Aonaa udi'itinpa'ana'a
soo uaiapanii na'itki usha'apaapanii kida
aimaakan dau'u karikaonan, mazan udi'itinapa
ukaminka'uta'azon dau'u uiribannao kapam.
5 Ukau'an na'apa'a naa udi'itinapa Christ Jesus
di'itinpauzon kawan, wusha'apata aimaakan
unyukunuu kaimanan ida'an na'apa Christ Jesus
kawan.
6 Christt patumaakan pu'u padamata Tominkaru
uma
na'iki ikaduz na'apa kidaakan pu'u,
mazan upu'u aonaa utiwaan papatumaakadin-
pan Tominkaru tuma.
7Mishi'oraiman minziiwa uwa'akan umanawun-
karu aokazi ii.
Utaapinpan apowa'a na'apa poitorui taapin-
pauzon kawan.
Ushakatan na'apa pidan kawan.

8 Uruu dono apowa'a utaapinpan,

uizo'ati Tominkaru pazowii-kidinan ida'an
cross paawa'a.
9Uruu idi Tominkaru kadishita-kidan uruu,
na'iki uzaamatan uruu umanawunu'o nii,
na'iki udakotan u'uu umanawunu'o nii ipai
ba'orainao kida uuai ai.
10 Soo uruu ati bauda'apa Tominkaru aipan, ipai
pidannao kodoru'ukan,
ipai aokazi iainaouz, imi'i baara anainaouz
na'iki ipai mawakainaouznaa.
11 Na'iki ipai'o nii pidannao kian,
“Jesus Christ uruu umanawunu'o manawun

Naobanai”
Uruu ida'an ipai'o nii pidannao naubaan

na'iki konaukii-kidan waDaru Tominkaru.

Mishidainao mashaapa kizi Tominkaru
Paradan kawana'ati

12 Omin-mishidannao, Omarainapaniinao,
karikaonan da'i  uizo'atiizon  Tominkaru
paradan Ona'ian dono utuma. Powa'a zii pa'i
uizo'ati Tominkaru paradan 0&'aonaan pu'u
utuma. Utaapa Tominkaru umanawunu'o
nii na'ikki ukichana'iki usha'apaapan oia'o
uawun za'a, utiwautina'a naa ma'ozaka
umashaapa kaiman, na'apa Tominkaru aipan
kawan pakazannaataniinao mashaapan.
13 Usha'apanum kau'an Tominkaru wuru'u
kaudina'oraz unao ida'a, uruu aipan ati minziiwa
usha'apatan wuru'u udyuudanii kidaz sha'apata-
kao pa'ati, na'iki utaan ida'ana'o uma'ozaka-
kinaa nii wuru'u usha'apatanuz kaiman kida'o
aimaakan na'apa uaipan kawana'ati.

14 Aizii usha'apatan an aimaakan, kaiman
usha'apatazu, aonaa ukadakoinpa'ana'a udau'u.
Na'iki aonaa ukashadaakapa'ana'a ba'orainao
tuma usha'apaapanii kida dikin ii. 15 Aonaa
kizi ukadakotin-kida-kao na'iki uunamunaa
abata-kao dikauda sodi kida, mazan kaiman
kizi pa'an unao. Tominkaru dainaoun idi unao,
umashaapa kaiman pa'an oia'o pidannao bii'i,
wuru'u sha'apaapainaouz dikauda'o na'iki

kakiba'azonnaa kida'o manawun _aimaakan.
Mazan unao, ibii ana'o nii pa'an ukanadapan,

na'apa wizinao kanadapan kawan maruta'o-

karu'u. 16 Ukowaadauta kizi'i naa kaimana'o
kuwai, karikaonanu'o kakupa-karu ikoda-

kinao daua'oraz. Aizii usha'apatinan an
na'itki umashaapan dono na'apa, tuukia'o nii
Oatadinpan unao ida'an, Christ kaawan dono
pakamoon dono'o naa. Usha'apanum kau'an
uruu ida'ana'o nii Gaitapan aonaa madiwautapa-

ka'o mani wuru'u dkaudinanuz dadara unao bii
an. 17 Usha'apanum kau'an tuukii utaainan

umishidan ida'an Tominkaru. Panaadon Gtaainan
nii Tominkaru ati 6zowii-kao ida'an, na'iki dizain
shootan ida'an, 6ipaida kizi'i naa Tominkaru
ati wuru'u unao taainanuz u'ati. Mazan upu'u
Okonaukian na'iki Okonaukiitinan nii ipai unao
tuma. 18 Ukau'an na'apa kizi kapam ukonaukian
baokopa 6tuma.

Timothy na'iki Epaphroditus dyuuda-kao
daua'o

19 Kaina'a'o nii Gaipan 8dyuudan Timothy unao
di'iti wanaobanaa Jesus Christ kashaapan

an_mazan. Tuukia'o nii Okonaukian ukaawa-
kidan dono kuwai unao dau'an. 20 Aonaa

Oikodan ba'oran pidan Timothy kawanu'o,
tuukia'o manawun udi'itinpan unao dau'u.
21 Kaina'a mishi ba'orainao, mazan idi'itinpan
soo pasha'apata'azoonii kida aimaakan dau'u,
aonaa Jesus Christ aiapanii kida daua'o mani.
22 Mazan Timothy, ipai unao utukapanii na'iki
uaitapani'li naa ukaduz. Utukapa na'apam
ukaudinan 0Otuma, baokopa wakowaadapan
Kaimana'o Kuwai, na'apa pidan kaudinan kawan
padaru tuma. 23 Ukau'an Oaipan 8dyuudan uruu
unao di'iti, daitapa'akan dono'o naa na'apam nii
Osha'apata-kao da'a'a. 24 Mazan 0Oaitapa na'iki
Omishida wanaobanaa taapadan nii dmorowautan
kadiman unao di'iti.

25 Mazan kai Odyuudan nii powaa iti
Epaphroditus wunao di'iti uruu sha'atii
udyuudauzoniaz d'ida'ati, na'aka'o nii aimaakan
kida ukaminka'uta-kinaa ni'oraz Ogaru. Uruu
0'inawuzu kawanu'o dtaapan, baokopa ukaudinan
Otuma na'tki ma'ozaka ukazannaatapan
kaimana'o kuwai Otuma. 26 Qdyuudan nii
uruu utukapa'azon idi unao tuukii, na'iki
kasha'ora'o unyukunuu, usha'apanum kau'an
uaitapa tuukia'o unao dopian oo ukasha'oran

uabatan idi ukarinaan. 27 Mishi'o wuru'u
ukarinaankanuz tuukii, maonapa umawakan,

mazan tuukii Tominkaru kaimanan u'ati,

ukakuda uruu. 2Mazan aonaa uruu ati mani
paba'oran Tominkaru kaimanan, 6garu ati kapam.

Aonaa Epaphroditus mawakan, usha'apanum
kau'an aonaa Tominkaru aipan Okasha'oradan
Onyukunuu powa'a zii, Obaiatan pu'u kasha'ora
kida'o aimaakan. 28 Uruu idi'o tuukii manawun

O0dyuuda'azon uruu unao di'iti, daipan idi unao
konaukian utukapan dono ukaawan koshan
powaa iti. Na'iki Ogaru tuukia'o nii kapam
Okonaukian Oaitapan idi aona'o ni'i naa powa'a
unao nyukunuu kasha'oratinan udau'ati. 29 Aizii
ukaawan an unao di'iti konaukii udapaapa
uruu, na'apa udapaapauzon kawan umin-
mishidannao. Na'iki na'apa kizi unaubaan uruu
kawanuinao pidannao, 30 usha'apanum kau'an
minziiwa umakon kichana'iki-kia'o bii iti, na'iki
maonapa umawakan pakaudinan dikin ii Christ
ati. Ubaiatan wuru'u kaudin-kizaiz, vaipan idi
pasha'apatan wuru'u unao sha'apata'azooniaz
padamata 6'ati, mazan unao, aonaa uturuudinan,
umunapon idi d'ai.

3

Paul aipan Philippi sannao da'anan pakaduz
1 Aizii  Omin-mishidannao, ~ ukonaukiitina'a
naa karikaonan, uzaamatinpan 1idi'i naa

wanaobanaa Christ ida‘ati. Aonaa Okashadinan
Okakinaotan unao powa'a an kida. @ Wuru'u

Okakinaori kidaz kaminka'utan nii na'iki
ukazannaatapan nii unao upozawata-kida-kao

ai. 2 Uzaudinapa pa'i oiainaouz pidannao ai,
arimaraka kawanuinaouz. Inao tuukii faipan
mishidainao daonaioranao choota-kidan pamada
Jewnao kaduz kawan. 3 Waunao, mishi'o pa'an
Tominkaru pidanannao manawun. Karikaonan
pa'an watoriinpan Tominkaru ati Kaimana'o

Doronaa kaminka utan ida'an waunao. Na'iki
wataapa pa'an Christ Jesus umanawunu'o

nii. Aonaa wa'atadapan pidan sha'apaapanii

kida aimaakan. 4 Ogaru, turua'o padamata
Omashaapan  atadinapa Osha'apatanii  kida
aimaakan ida'an. Aizii ukaina'an an pidannao
atadinpa'o pasha'apatanii kida aimaakan ida'an,
Ogaru pa'an turuu Oatadinpan powa'a zii 1'al.
5 Usha'apanum kau'an &garu choota-kariwai
bauda'apa soondii Oshakatan dauna'an Jewnao
kakinaorinaa kawana'ati. Na'iki 0garu Israelite
manawun, Benjamin takaan-daun. Ogaru Hebrew
manawun na'apa 6darunnao kawan. Na'iki Ogaru
Pharisee,” uruu idi tuukii 6&izo'atiizon Moses
taanii kida kakinaorii. 6 Na'iki tuukii Oaipan
Omashaapan Kkaimanaiman Tominkaru aipan
kawana'ati, uruu idi'o da'i Opataka'utauzon
mishidainao Jesus. Aizii 0Oizo'atin idi tuukii
wuru'u Jewnao kakinaori kidaz, ipai pidannao
tukapan 6garukaimana'o manawun pidan kawan.

7Mazan aizii Oatadapanii kidaz kotua'a naa, ipai
Otukapan kidaz madiwautapa-ka'o karikaonan,
Ozaamatinan idi'i naa Christ di'iti. 8 Powa'a
zii Otukapan ipai wuru'u Oatadapanii Kkidaz
Okazannaatin-kinaa nii mazanu'o karikaonan,
wuru aia'a umanawun kida'oraz 0Oikodan,
Oaitapaakanuz Gnaobanaa Christ Jesus tuma. Uruu
Christ dikin ii Omarina'atan ipai daunuuda'u
wuru'u mazanu'oraz karikaonan 0mishidapauzon
kiwiin. Mazan aizii Otukapanuz aimaakan
kaboota-kariwai kawanu'u naa karikaonan,
Oaipan idi Ozaamatinpan kaimanaiman Christ
di'iti, 9 na'iki Obauda'apatina'azon idi utuma.
Aonaa Osha'apatan ida'ana'o mani Moses taanii

* 3:5 Pharisee: Putukapa kaarita tokon ii, Parada-karu
Masha'apannaada-kinao di'ii.

kakinaorii kida wuru'u 0kaimananuz, mazan
Omishidan idi'o pa'an Christ. Ukau'an Tominkaru
tukapan Ogaru kaimana'o nii soo Omishidan idi'o
pa'an Christ. 10 Powa'a zii mishi Gaitapa'azon
Christ kaimanaiman, na'iki Otiwaa'azon kapam

wuru'u Tominkaru ma'ozakan utaaniaz Christ ati
ukadishita-kidan dono'oraz uruu pamawaka-

kizi iki. Na'iki Oaipan Okaminauda'utan uruu
Opataka'uta-kidinan ida'an uruu kawan, na'iki
na'apa Oaipan dmawakan uruu kawan. 11 Na'apa
kapam 0aipan Tominkaru kadishita-kidan 6garu
Omawaka-kizi iki diina'iti'i.
Pidan dimatinauzo diman

atii utokon iti

12 Mazan aonaa Okian mani kaiwuru'u,
turuudina'ora'a naa 6garu 0o kaimana'ora'a naa
Ogaru Osha'apatan idi na'apa kida'o aimaakan.
Mishi'oraiman uruu idi'o pa'an dadara
Otiwautinan, Gaipan 6zaamatan wuru'u Christ Jesus
taa'azooniaz; na'apa'o ni'o wuru'u uzaamatanuz
Ogaru pa'idiwau nii. 13 Omin-mishidannao, daitapa
aonaa zii Oka'litinan. Mazan kaina'a bauda'apa
aimaakan tuukia'o Oaipan Osha'apatan. Aona'o
nii dnyukunuupan powa'a wuru'u 0marina'ataniaz
naa Okaduz kida. Mazan Otaapan nii dnyukunuu So0o
bauda'apawurudau'ati'id'ua'ia'oraz, tuukia'oraz
Oaipan Oikodinan. 14 Na'apa pidan dimaba'o kawan,
O0diman nii atii 0kaawan utokon iti, 0zaamata Kizi
wuru'utaa'azoo-kariwaiz ¢'ati. Na'apa'odau'ati'o
wuru'u Tominkaru dapadanuz Ggaru aokazi iti,
Christ Jesus mawakan ida'an 0'ati.

15 Ipai waunao ma'ozaka'oraz naa wataapan
wanyukunuu wamishidapan dau'ati; na'apa

kizi kapam wataapan wanyukunuu wuru
dau'ati'i 6kadakotin-kizi kidaz. Mazan unyukunuu
mana'apakan an, turuu Tominkaru taan kapam
unao ati kaimana'o di'itinapa-karu uaitapa-kinaa
nii. 16 Ukau'an pakawan wamashaapa wuru'u
kawana'ati'i, wamishidapaniaz  mishi'oraz
kuwai.

17 Omin-mishidannao, uda'ana'a naa kaimana'o
Okaduz kida baokopa umin-mishidannao tuma.
Na'iki udi'itapa kaimanaiman wunaou'u
sha'apatinainaouznaa kaiman, watominapa-
kidan kawana'ati Idyaun. 18 Mazan kaina'a
iriba pidannao, isha'apaapan ida'an oii kida'o
aimaakan, tukapa-kida patarubai-tinpan
Kaimana'o Kuwai ati, wuru'u Christ mawakan
daua'oraz cross paawa'a. Okowaadauzoni'i naa
sha'atii u'ati kiwiin na'apa'o pidannao dau'an;
na'iki powa'a'o nii zii koshan dkowaadan u'atizu
Onyukunuu kasha'oran bii'i. 19 Diina'iti'i kaboota-
kao nii Tuubaru'o Tikazi wu'iti, usha'apanum
kau'an itaapan idi pananaa patominkarun nii,
isha'apatinan soo panyukunuu aipan kawana'ati
karikaonan. Umanawunu'o nii Ttaapinpan
wuru ida'ana'a kakiba'azonnaa kida'oraz
isha'apaapan. Idi'itinpan soo wuru dau'ati'i
pidannao naudapanii kidaz pasha'apaapan imi'i
baara'a.

20Mazan waunao, aona'anaa turuu wamashaa-
pan na'apa, usha'apanum kau'an aokazi ia'o
di'iti'o pa'an wazaamatinpan. Uruu idi tuukia'a
naa wazaudapan wakazannaatiki Naobanai Je-

sus Christ wa'atin aokazi iki. 21 Pama'ozakan
ida'an uzaamatapan na'iki ukazowautapan ipai

daunuuda'u wuru'u toma-kariwaikidaz, aokazi ii
na'iki imi'i baara an kida'oraz. Uruu ma'ozaka-
karu ida'an upana'adan nii wananaa wuru'u

kakataimana'oraz, pa'ina'o na'iki umanawunu'o
nanai nii, na'apa pananaa umanawunun kawan.

1 Ukau'an Omin-mishidannao, Omarainapaniinao,
tuukii Otukapa'azon unao. Unao ida'ana'o

Okonaukiitinan, na'iki 6kaudinan winipinaa wuru'u
unaouz. Pakawan pa'i na'apa umashaapa na'iki
ma'ozaka umishidapa Naobanai Tominkaru.

Kaimana'o mashaapa-karu daua'o

2 Aizii da'a'a 0Okia'azon 0dadakoonao Euodia
na'iki Syntyche ati, tuukii 6aipan ukaimanaakan,

usakitapada'a naa unyukunuu, usha'apanum
kau'an ipai unao mishidainaou'u naa Naobanai
Jesus. 3 Na'iki pugaru 6'inawuzu, Omin-
kaudinan manawun, Oaipan pukaimanaaka-kidan
wuru'u zunnaouz powaa iti.  Usha'apanum
kau'an inao dadara'o ikaudinauzon na'apa 0Ogaru
kawan wakowaadapan Kaimana'o Kuwali.
Clement na'apa kapam na'iki ba'orainao na'apa
ikaudinauzon 0tuma. Tominkaru saadani'i naa ipai
nao uu kakupa-karu kaaritannaa™ daara'a.

4 Aizii 0Okian u'ati, ukonaukiitina'a naa
karikaonan, uzaamatinpan idi'i naa Naobanai
Jesus ida'ati. Powa'a O0kia'azon koshan,
ukonaukiitina'a naa. 5 Marii kizi ipai
pidannao tukapan unao kaimanainao na'iki

4:3 Kkakupa-karu kaaritannaa: Tominkaru pidanannao uu
saada-kizinao, mashaapainao ni'oraz karikaonan Tominkaru
tuma.

kakarodapaniinao nii. Unyukunuitapa kizi
maonapa'a naa Naobanai Jesus wa'atin powa'a
ati. 6 Aonaa kizi udopiidinan kanom sodi

kida dau'ati karikaonan. Mishi'oraiman
ukowaada Tominkaru ati kaziwadapa'oraz

unyukunuu, na'iki upishaa wu'ati aimaakan
uaiapanii. Na'iki karikaonan “kaiman,” ukii
u'ati ukamunanun idi unao ati. 7 Aizii una'apan
an, Tominkaru kaimanan umanawunu'oraz
na'iki wazootapa'oraz pidan aitapan, uru'o nii
kazannaatapa unyukunuu na'iki udi'itinpan,
dopii-karu ai, uzaamatinan idi'i naa Christ Jesus
ida'ati.

8 Aizii Omin-mishidannao, 0Okia'azon u'ati
karikaonan udi'itinapa kaiman kida'o aimaakan
dau'u, na'iki aimaakan kida tuukia'oraz
unaudapa-kao na'itki umarainapa-kao. Di'i
wuru'u aimaakan kidaz: udi'itapa mishi'o
aimaakan; na'iki aimaakan wuru'u naubaapa-
kariwai kidaz; na'iki aimaakan wuru'u
sakitapa'oraz; na'itki aimaakan wuru'u
kaimana'oraz pa'idiwaru; na'iki aimaakan
konaunama'o; na'iki aimaakan umanawun
kida'oraz utukapa-kao. Marii kizi udi'itinpan
na'apa kida'o dau'u karikaonan. 9 Aizii
usha'apatina'a naa Otominapa-kidan kawana'ati
unao, ipai wuru kawana'ati'li uabatanii kidaz
0'idi'iki uzaamatanii kidaz naa unyukunuu iti,
na'iki ipai utukapan kawana'ati Osha'apatinan,
na'apa'a naa usha'apatin. Una'apan an,
Tominkaru taan nii pakaimanan unao nyukunuu
iti, ukaimanaaka-kinaa nii.

Paul konaukii-kidan

Philippi sannao

10 Naobanai Jesus ida'an, tuukii Okonaukian,
unyukunuitapan idi 6garu koshan kotua'o
dauna'an. Mazan mishi daitapa karikaonanu'o
da'i unyukunuitapauzon 06garu, mazan aonaa
uaitapan na'apam utukapa-kidan d'atizu.

11 Mazan aonaa aimaakan aonaan idi'o
mani 0'ida'a kaiwuru'u Ona'apanuz unao ati.

Usha'apanum kau'an 0Qaitapani'i naa na'apam
Okaiwainan na'apa'oram aimaakan sha'apan an,
aonaa ddopian. 12 Qaitapanii na'iki 6tiwaani'i naa
mashaapa-karu masakauda'u'o aimaakan ida'an.
Na'iki Otiwaani'l naa kapam mashaapa-karu
diri'''o aimaakan ida'an. Aonaa 6dopian, Oka'iita
Omashaapan na'apa'oram aimaakan sha'apan
bii'i, Okawanyukunun pu'u 00 Omawanyukunun
pu'uy, aimaakan diri'in pu'u oo aimaakan
masakauda'un pu'u. 13 Oka'iita na'iki daitapa
Osha'apatinan na'apa'oram aimaakan sha'apan
an, Christ ma'ozakadapan ida'an Ggaru.

14 Kaiman mazan ukamunanun 06'ati, tuukii
Okonaukian udyuudan idi aimaakan 6'ati da'ati'i
Opataka'uta-kao pu'u. 15 Mishi unao Philippi
sannao uaitapa sha'atii, tawuru dono'o uru'oraz
zii uabatan Kaimana'o Kuwai Jesus Christ
dau'u. Omakon dauna'an sha'atii unao wiizi iki,
Macedonia Baara ia'oraz, aonaa mishidainao
ba'oran wiizai di'iki'o dyuudan puraata 0'ati,
soo unao karikaonan. 16 Aizii 6na'ian dono zii
Thessalonica ii, itamau sha'atii ukaminka'utan
Ogaru udyuudan ida'an puraata 0'ati. 17 Aonaa
Oaipan idi'o0 mani karikaonan udyuudapan
aimaakan 0'ati kaiwuru'u Ona'apanuz u'ati,

mazan Oaipan pa'an Tominkaru taan uwinipinaa
nii, ukaminka'uupan idi dobata 8garu. 18 Mishi
dobata ukaminka'utan 8garu, Oaipan ai manawun,
Epaphroditus kaawa-kidan dono'oraz aimaakan
kida unao di'iki. Ipai wuru'u utaanii kidaz
aimaakan, kaduunu'o kawanu'o Tominkaru
ati wuru'u, na'apa uzai kawaoda-kao kawan
u'ati, kaduun udamainan na'iki kaiman u'ati,
na'iki tuukii ukonaukii-kidanuzu. 19 Na'iki Christ
Jesus ida'an, Tominkaru Omishidaniaz taan nii
unao ati ipai wuru'u uaiapanii kidaz aimaakan,
umanawunu'oraz pasha'apauz di'iki.

20 Marii karikaonan wataapan Tominkaru
waDaru umanawunu'o nii. Amen.

Paul katokontan pakaaritan

21 Odyuudan Oparadan ipai Tominkaru
pidanannao ati, mishidainaouz Christ Jesus.
Aizii wa'inawuzunao, 0min-mishidannaouz, na'apa
kapam 1idyuudan paparadan. 22 Na'iki ipai
mishidainao mashaapainao kidaz da'a'a, idyuudan
kapam paparadan u'ati. Aitaniiman wunaou'u
kaudinainaouz Naobanai Caesar dapu ii, idyuudan
kapam paparadan u'ati.

23 Marii Naobanai Jesus Christ kamunanun
manawun ipai unao ati.

